
---------------------------------------------------------------------------------------------------------
Համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասի` Հայաստանի Հանրապետության կառավարությունը  ո ր ո շ ո ւ մ    է.

1. Հայաստանի Հանրապետության կառավարության 2005 թվականի օգոստոսի 11-ի «Ամենամյա լրացուցիչ արձակուրդի իրավունք ունեցող առանձին կատեգորիայի աշխատողների ցանկը, այդ արձակուրդի նվազագույն տևողությունը և տրամադրման կարգը սահմանելու մասին» N 1384-Ն որոշման N 1 հավելվածի 9-րդ կետի 2-րդ սյունակում «մատենագետներ,» բառից հետո լրացնել «արխիվագետներ, արխիվի ֆոնդապահներ, արխիվի համակարգչային և թվայնացնող սարքավորումների ապարատավարներ, լաբորա​տորիայի վերականգնողներ, կազմարարներ և ախտահանողներ, արխիվի ստորաբաժանումների ղեկավարներ,» բառերով։

2. Սույն որոշումը ուժի մեջ է մտնում պաշտոնական հրապարակման հաջորդող օրվանից։

ՀՀ տարածքային կառավարման նախարարի 

առաջին տեղակալ 







Վաչե Տերտերյան
	Իրավական ակտի հիմնավորումը



	1.
	Անհրաժեշտությունը- Արխիվային համակարգի աշխատողների աշխատանքը համարժեք է գրա​դարանների աշխատողների աշխատանքին, սակայն ՀՀ կառավարության 2005թ. օգոստոսի 11-ի N 1384-Ն որոշմամբ սահմանված ամենամյա լրացուցիչ արձակուրդի իրավունք ունեցող առանձին կատեգորիյի աշխատողների ցանկի 9 և 9.1 կետերի «գրադարանավարներ, մատենագետներ» մասնագիտություններին շարքում ընդգրկված  «փաս​տաթղթավար» մասնագիտությունը որպես արխիվի աշխատողի մեկնաբանումը խնդիրներ է առաջացնում։



	2.
	Ընթացիկ իրավիճակը և խնդիրները- Խնդիրը հստակեցնելու համար անհրաժեշտ է ցանկը լրացնել արխիվների աշխատողների հիմնական մասնագիտություններով։ Հանրապետությունում այդ մասնագիտություններով աշխատողների թիվը կազմում է 235:



	3.
	Տվյալ բնագավառում իրականացվող քաղաքականություն- սկզբունքային փոփոխություններ չկան

	4.
	Կարգավորման նպատակը  և բնույթը- ՀՀ կառավարության որոշման ընդունումը կվերացնի հարակից մասնագիտությունների նկատմամբ անհամաչափ մոտեցումը և ցանկի տարաբնույթ մեկնաբանումը:



	5.
	Նախագծի մշակման գործընթացում ներգրավված ինստիտուտները և անձինք- Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը- ՀՀ արխիվային գործի բնագավառի 235 աշխատակիցներ կօգտվեն լրացուցիչ արձակուրդի հնարավորությունից:


ՀՀ տարածքային կառավարման նախարարի

առաջին տեղակալ 








Վաչե Տերտերյան
	նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք


	1.
	Այլ իրավական ակտերում փոփոխությունների և/ կամ լրացումների անհրաժեշտությունը- չկան



	2.
	Միջազգային պայմանագրերով ստանձնած պարտավորությունների հետ համապատասխանությունը- ստանձնած պարտավորություններ չկան


	Տեղեկանք հասարակության մասնակցության մասին



	1.
	հասարակությանը նախագծի մասին իրազեկումը- նախագծի քննարկմանը հասարակութունը չի ներգրավվել, քանզի այն լայն հասարակական շահերի խնդիրներ չի շոշափում


Ամփոփաթերթ

	Առաջարության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարար

	ՀՀ  կառավարության  որոշման  նախագծի  վերաբերյալ առարկու​թյուն​ներ չունի, եթե դրա ընդունումը չի առաջացնի լրացուցիչ բյուջետային հատկացումների անհրաժեշտություն.

	Նախագիծը ընդունումը չի առաջացնում լրացուցիչ բյուջետային հատկացումների անհրաժեշտություն.
	

	ՀՀ  առողջապահության նախարար
	 Առաջարկություն չունի
	
	

	ՀՀ  աշխատանքի և սոցիալական հարցերի նախարար

	Առաջարկվել է նախագծից հանել ՀՀ  կառավարության 2003թ. դեկտեմբե​րի 11-ի N 1907-Ն որոշման մեջ փոփոխություն կատարելու մասին կետը 
	ընդունվել է
	հանվել է

	ՀՀ արդարադատության նախարարի առաջին տեղակալ 
	Առաջարկություն չունի
	
	


ՀՀ տարածքային կառավարման նախարարի 

առաջին տեղակալ 







Վաչե Տերտերյան
